
Kashimahatmyam

காஶீமாஹாத்ம்யம்

- ஶிவபார்வதீஸம்வாதே³ -
காஶீநிவாஸிநாம் த⁴ர்மாவிஹிதா:ஸந்தி பூ⁴ரிஶ: ।
தாந் க்ரு’த்த்வா விதி⁴வத்காஶ்யாம் வாஸ: கார்யோ நரோத்தமை:॥ 405॥
உக்தாசார ரதை:காஶ்யாம் ஸ்தா²தவ்யம் த⁴ர்மதத்பரை: ।
அந்யைர்நஸ்தே²யமமலே ஸத்யம் ஸத்யம் ந ஸம்ஶய:॥ 406॥
ப³ஹுயத்நேந ஸாகாஶீ ப்ராப்தவ்யா மோக்ஷதா³ பரா ।
விநா காஶீநிவாஸேந மோக்ஷஸ்து ந ப⁴விஷ்யதி ॥ 407॥
காஶ்யாமப்யதி யத்நேந ஸ்தா²தவ்யம் த⁴ர்மதத்பரை: ।
அத⁴ர்மலேஶரஹிதை:ஸர்வதா³ ஶிவபூஜகை:॥ 408॥
காஶீதிஸ்மரணாதே³வ மஹாபாதக கோடய: ।
க்ஷணாச்சி²வே விநஶ்யந்தி ஸா காஶீ க்வோபமீயதே ॥ 409॥
யஸ்யா:ஸ்மரணமாத்ரேண புநர்ஜந்ம ந வித்³யதே ।
து³ஷ்டஸ்யாபி மஹாதே³வி ஸா காஶீ க்வோபமீயதே ॥ 410॥
யஸ்யா:ஸ்மரணமிச்ச²ந்தி ப்³ரஹ்மவிஷ்ண்வாத³ய:ஸுரா: ।
ஶிவாகாராஸுராராத்⁴யா ஸா காஶீ க்வோபமீயதே ॥ 411॥
காகாத³யோऽபி காஶீஸ்தா² க³ணயந்த்யேவ நாமராந் ।
தாத்³ரு’ஶீ தி³வ்யரூபாஹி ஸா காஶீ க்வோபமீயதே ॥ 412॥
யஸ்யாம் காஶ்யாம் ம்ரு’தாநாம் து மரணம் மங்க³ளாயதே ।
தி³வ்யாஶநாயதே பர்ணம் ஸா காஶீ க்வோபமீயதே ॥ 413॥
யஸ்யாம் காஶ்யாம் ஜலம் பீத்வா ஸோமபாந் ப்ரதிவாஸரம் ।
திரஸ்கரோதி காகோऽபி ஸா காஶீ க்வோபமீயதே ॥ 414॥
யஸ்யாம் க்ஷௌமாயதே சீரம் விபூ⁴திஶ்சந்த³நாயதே ।
தி³வ்யாம்ரு’தாயதே நீரம் ஸாகாஶீ க்வோபமீயதே ॥ 415॥

யஸ்யாம் ருத்³ராக்ஷமாலாபி ரத்நமாலாயதே ஸதா³ ।
ஸுக²ஶய்யாயதே கா⁴ஸ:ஸா காஶீ க்வோபமீயதே ॥ 416॥
யஸ்யாம் த்ரு’ணாஸநம் ஶுப்⁴ரம் ரத்நஸிஹ்மாஸநாயதே ।
சக்ரேஶ்வராயதே தீ³ந:ஸா காஶீ க்வோபமீயதே ॥ 417॥
யஸ்யாம் த⁴ந விஹீநோऽபி த³ரித்³ரோமநுஜாத⁴ம: ।
திரஸ்கரோதி த⁴நத³ம் ஸா காஶீ க்வோபமீயதே ॥ 418॥
யாவந்தோ முக்திமிச்ச²ந்தி தே³வர்ஷிமுநிமாநவா: ।
தாவதாமபி ஸர்வேஷாம் க³தி: காஶ்யேவ ஸர்வதா²॥ 419॥
காஶீ கல்பதருர்நித்யம் முக்திபுஷ்பப²லாந்வித: ।
முமுக்ஷவோऽநிஶம் தத்ர வஸந்தி ஸமுபாஶ்ரிதா:॥ 420॥
காஶ்யாமேவ முநிஶ்ரேஷ்டை:²ஸ்தா²தவ்யம் த⁴ர்மதத்பரை: ।
விநா காஶீம் ந சாந்யத்ர மோக்ஷோ ப⁴வதி ஸர்வதா²॥ 421॥
அநந்தகாலமமலேऽநந்தஜிஹ்வாபி⁴ரேவ வா ।
காஶீ ப்ரபா⁴வோ ந மயா ஶக்யதே வக்துமம்பி³கே ॥ 422॥
வைதை³ரபி ந விஜ்ஞாதம் காஶீதத்த்வம் வராநநே ।
கிம் புநர்விதி⁴விஷ்ண்வாத்³யை: ஶுத்³தை⁴ர்முநிவரைரபி ॥ 423॥
காஶீஸ்துதிபரா ஜிஹ்வா த⁴ந்யா த⁴ந்யா வராநநே ।
காஶீத்⁴யாந பரம் த⁴ந்யம் த⁴ந்யம் த⁴ந்யம் மந:ஸதா³॥ 424॥
இத³ம் புண்ய ஸம்ரு’த்³த்⁴யர்த²ம் கதா² பாபௌக⁴நாஶிநீ ।
ஶ்ரோதவ்யா நியதை: காஶ்யாமதியத்நேந மாநவை:॥ 425॥
யஸ்த்வேதாந்நித்யமத்⁴யாயாந்படி²ஷ்யதி ஶிவாலயே ।
ஸ மஹாபாதகேப்⁴யோऽபி முச்யதே நாத்ர ஸம்ஶய:॥ 426॥
ய: காஶ்யாம் க்ரு’தபாபோऽபி மாநுஷ்யோ நித்யமாத³ராத் ।
ஏதாந்படி²த்வாஹ்யத்⁴யாயாந்ஸபாபேப்⁴யோ விமுச்யதே ॥ 427॥
காஶ்யாம் து க்ரு’தபாபாநி ப்ரத்யஹம் முதி³தாநநே ।
ப்ரத்யஹாத்⁴யாயபாடே²ந விநஶ்யந்தி ந ஸம்ஶய:॥ 428॥
ஸஹஸ்ரவாரமத்⁴யாயா: படி²தா முநி ஸத்தமை: ।
காஶ்யாம் புராக்ரு’தம் பாபநாஶயந்த்யக்³நி ஸந்நிபா: ⁴ ॥ 429॥

ஸஹஸ்ரவாரமத்⁴யாயாந்படி²த்வைவ திலாதி³பி: ⁴ ।
தந்மந்த்ரைர்லக்ஷஹோமோऽபி கார்யஸ்தத்பாபநாஶக:॥ 430॥
காஶீமாஹாத்ம்யமமலமித³ம் ப்ரத்யஹமாத³ராத் ।
ய: படே²த்³யாதநா தஸ்ய ந ப⁴விஷ்யதி பை⁴ரவி ॥ 431॥
இத³ம் மாஹாத்ம்யமமலம் காலபை⁴ரவ ஸந்நிதௌ⁴ ।
ப்ரத்யஷ்டம்யாம் ப்ரயத்நேந பட²நீயம் விஶேஷத:॥ 432॥
ஏதச்ச்²லோக மஹாமந்த்ரம் லக்ஷாவ்ரு’த்த்யா திலாதி³பி: ⁴ ।
ஶிவநிந்தா³க⁴ஶாந்த்யர்த²ம் ஹோம: கார்ய: ப்ரயத்நத:॥ 433॥
பி³ல்வாஶ்வத்த²பலாஶாதி³ஸமிதா³ஜ்யாந்விதாஸ்திலா: ।
தத்³தோ⁴ம ஸாத⁴நீபூ⁴தா ஶுத்³தா: ⁴ கீடாத்³யதூ³ஷிதா:॥ 434॥
ஸ்வஸ்வஶாகோ²க்தமார்கே³ண ப்ரதிஷ்டா²ப்ய ஹுதாஶநம் ।
தஸ்மிந்நக்³நௌ யதா² ஶாஸ்த்ரம் ஹோம: கார்யோ த்³விஜோத்தமை:॥ 435॥
காஶீமாஹாத்ம்ய மந்த்ரஸ்ய மஹாதே³வ:ஸ்வயம்ரு’ஷி: ।
காஶ்யேவ தே³வதா ஶக்திர்பை⁴ரவீ யாதநாபஹா ॥ 436॥
கீலகம் ஸர்வயத்நேந காஶீப்ராப்திரிஹேப்ஸிதா ।
ச²ந்தோ³ऽநுஷ்டுப்ப²லம் தி³வ்யம் மோக்ஷரூபமுதா³ஹ்ரு’தம் ॥ 437॥
ஸஹஸ்ரவத³நாம் தி³வ்யாம் ஸஹஸ்ராக்ஷி கராந்விதாம் ।
விராட்³ரூபத⁴ராம் நித்யாம் த்⁴யாயேத்காஶ்யதி⁴தே³வதாம் ॥ 438॥
ஶ்லோகமுச்சார்ய தத³நு காஶ்யைஸ்வாஹேதி சாஹுதி: ।
தே³வா ப⁴வந்தி யஜ்ஞேந யாஜ்ஞிகைர்ஹோமகர்மணி ॥ 439॥
த³ஶ ஷட் த்³வாத³ஶாவ்ரு’த்யா தச்ச்²லோகாநாம் யதா²க்ரமம் ।
போ⁴ஜநீயா: த்³விஜா:ஶ்ரேஷ்டா² தே³யாஸ்யாத்³த³க்ஷிணா யதா²॥ 440॥
காஶீமாஹாத்ம்யமமலம் லிகி²த்வா புஸ்தகே ஶுபே⁴ ।
தே³யம் ஶைவாய லிங்க³ம் ச ஸஸாத⁴நமநுத்தமம் ॥ 441॥
॥ இதி ஶிவரஹஸ்யாந்தர்க³தே காஶீமாஹாத்ம்யம் ஸம்பூர்ணம் ॥
-॥ஶ்ரீஶிவரஹஸ்யம் । உக்³ராக்²ய:ஸப்தமாம்ஶ: । அத்⁴யாய: 12 । 405-441॥

- .. shrIshivarahasyam . ugrAkhyaH saptamAMshaH . adhyAyaH 12 . 405-441..

Notes:

ŚivaRahasyam saptāṃśaḥ ஶிவரஹஸ்யம் ஸப்தாம்ஶ: has descriptions about and the

merits of pilgrimage to and residing in Kaśī காஶீ, that constitute Kaśīmāhātmyam

காஶீமாஹாத்ம்யம். Śiva ஶிவ to Pārvatī பார்வதீ summarizes the merits of listening to

and reading of the text of Kaśīmāhātmyam காஶீமாஹாத்ம்யம்.

